
THE ECONOMETRIC AND STATISTICAL ANALYSIS OF THE ECONOMIC 
DEVELOPMENT OF SURXONDARYO REGION 

Pardayeva Ma’rifat Muzaffarovna 
Independent Researcher 
Termez Institute of Economics and Service 

Abstract. This article analyzes the economic development trends of the Surxondaryo region using econometric 
and statistical methods. The main focus of the analysis is the region’s Gross Regional Product (GRP), with in-depth 
examination of its growth rates, descriptive statistics, and key influencing factors. The article presents changes in 
GRP volume over the period from 2010 to 2024 through statistical tables and graphs. In addition, sectoral 
correlation analysis and regression models have been constructed. The results of the analysis reveal that 
agriculture, industry, services, and particularly the coke and oil refining industry have a significant impact on GRP. 
The construction sector has also been tested as a factor within the regression models. Based on the findings 
presented in the article, it is concluded that the economy of the Surxondaryo region is developing steadily and 
consistently. 

Keywords: Surxondaryo region, Gross Regional Product (GRP), econometric analysis, statistical analysis, 
regression model, correlation, agriculture, industry, service sector, oil refining, construction industry, economic 
development. 

SURXONDARYO VILOYATI IQTISODIY RIVOJLANISHINING EKONOMETRIK 
VA STATISTIK TAHLILI 

Pardayeva Maʼrifat Muzaffarovna 
Termiz iqtisodiyot va servis universiteti  
Mustaqil tadqiqotchi 

Annotatsiya. Mazkur maqolada Surxondaryo viloyatining iqtisodiy rivojlanish tendensiyalari ekonometrik va 
statistik usullar orqali tahlil qilinadi. Asosiy tahlil obyekti sifatida viloyat yalpi hududiy mahsuloti (YaHM) tanlanib, 
uning oʻsish surʼatlari, tasviriy statistikasi va asosiy omillari chuqur oʻrganiladi. Maqolada 2010–2024-yillar 
davomida YaHM hajmidagi oʻzgarishlar statistik jadval va grafiklar orqali koʻrsatilgan, shuningdek, tarmoqlar 
boʻyicha korrelyatsion tahlil hamda regressiya modellari tuzilgan. Tahlillar natijasida qishloq xoʻjaligi, sanoat, 
xizmat koʻrsatish va ayniqsa koks va neftni qayta ishlash sanoatining YaHMga taʼsiri yuqori ekani aniqlangan. 
Shuningdek, qurilish sanoati omili ham regressiya modellarida sinovdan oʻtkazilgan. Maqolada keltirilgan natijalar 
asosida Surxondaryo viloyati iqtisodiyotining barqaror va izchil rivojlanayotganligi xulosa qilingan. 

Kalit soʻzlar: Surxondaryo viloyati, yalpi hududiy mahsulot (YaHM), ekonometrik tahlil, statistik tahlil, regressiya 
modeli, korrelyatsiya, qishloq xoʻjaligi, sanoat, xizmatlar sohasi, neftni qayta ishlash, qurilish sanoati, iqtisodiy 
rivojlanish. 

DOI: https://doi.org/10.47390/SPR1342V5I9Y2025N08  

Kirish. Surxondaryo viloyati iqtisodiy salohiyatini baholashda asosiy koʻrsatkichlardan 

biri bu – Yalpi hududiy mahsulot (YaHM) hajmidir. YaHM — bu maʼlum bir hududda, shu 

jumladan, viloyatda maʼlum vaqt oraligʻida (odatda bir yilda) yaratilgan barcha yakuniy 

mahsulotlar va xizmatlarning umumiy qiymatini ifodalaydi. Bu koʻrsatkich viloyat iqtisodiy 

https://doi.org/10.47390/SPR1342V5I9Y2025N08

rivojlanish darajasi, ishlab chiqarish hajmi, xizmat koʻrsatish sohasi, investitsiya faolligi, 

bandlik darajasi va boshqa koʻplab omillarni kompleks tarzda aks ettiradi. 

Surxondaryo viloyati iqtisodiyotining asosiy tarmoqlari – qishloq xoʻjaligi, sanoat, 

xizmatlar sohasi va qurilish – YaHMning shakllanishida muhim rol oʻynaydi. Jumladan, viloyat 

oʻzining agroiqtisodiy salohiyati bilan ajralib turadi. Paxtachilik, gʻallachilik, sabzavot 

yetishtirish hamda chorvachilik mahsulotlari ishlab chiqarish hajmi yildan-yilga ortib 

borayotgani YaHMning oʻsishida asosiy omillardan biri hisoblanadi. 

Bundan tashqari, sanoat tarmogʻi, xususan, qurilish materiallari, toʻqimachilik va oziq-

ovqat mahsulotlari ishlab chiqarish sohalarining rivojlanishi YaHM koʻrsatkichlariga ijobiy 

taʼsir koʻrsatmoqda. Shu bilan birga, kichik biznes va xususiy tadbirkorlik subyektlarining 

faolligi ortib borayotgani viloyat iqtisodiyotining diversifikatsiyalashuviga xizmat qilmoqda. 

Hududiy iqtisodiy rivojlanishni chuqur tahlil qilishda YaHMga taʼsir koʻrsatuvchi 

omillarni aniqlash va ularning nisbiy taʼsir darajasini baholash muhim metodologik masala 

hisoblanadi. Shu nuqtai nazardan, koʻp omilli ekonometrik model qurish, hududiy iqtisodiy 

koʻrsatkichlarga taʼsir qiluvchi demografik, investitsion, infratuzilma va institutsional omillar 

oʻrtasidagi bogʻliqliklarni aniqlash imkonini beradi. Ushbu yondashuv nafaqat mavjud iqtisodiy 

holatni tahlil qilish, balki iqtisodiy siyosat choralarining prognozli taʼsirini baholash, strategik 

rejalashtirish va hududiy rivojlanishning optimal yoʻnalishlarini asoslashda muhim ilmiy-

amaliy vosita sifatida xizmat qiladi. 

Adabiyotlar tahlili va tadqiqot usuli. Maʼlumki, korrelyatsion tahlil koʻrsatkichlar 

oʻrtasidagi bogʻlanish zichligini aniqlaydi [1; 24-b.]. Usul YaHM ga turli omillarning taʼsir 

darajasini aniqlash imkonini beradi. Shu asnoda, modelda qatnashadigan omillar ajratib 

olinadi. Regression tahlil orqali esa bir koʻrsatkichning boshqalari bilan bogʻlanish shaklini 

aniqlash mumkin boʻladi [2; 11-b.]. Bu esa YaHM ga boshqa omillarning taʼsir hajmini 

oʻlchashga yordam beradi [3; 3-b.].  

Koʻp omilli ekonometrik modelining umumiy koʻrinishi esa quyidagicha boʻladi [4; 7-b.]: 

𝑦 = 𝑎 + 𝑏1𝑥1 + 𝑏2𝑥2 + 𝑏3𝑥3 +⋯+ 𝑏𝑛𝑥𝑛,     (1) 

bu yerda, 𝑏𝑛 – koeffitsiyent; 𝑥𝑛 – omillar. 

Bu kabi usullar yordamida tahlillar bir necha olimlar tomonidan amalga oshirilgan: 

Joʻrayev A. [5; 1-3-b.] “Oʻzbekiston mintaqalarida yalpi hududiy mahsulotni 

shakllantiruvchi omillar” mavzusidagi tadqiqotida qishloq xoʻjaligi va sanoatning hududiy 

iqtisodiyotdagi oʻrnini oʻrganib chiqdi. Muallif YaHM oʻsishini aniqlovchi omillar sifatida sanoat 

ishlab chiqarishi, eksport koʻrsatkichlari va infratuzilma rivojlanishini asos qilib olgan. Tahlil 

uchun panel maʼlumotlar asosidagi ekonometrik modeldan foydalanilgan. 

Mankiw N.G., Romer D. va Weil D.N. [6; 1-4-b.] lar “A Contribution to the Empirics of 

Economic Growth” nomli maqolalarida ular yalpi ichki mahsulot oʻsishini taʼminlovchi kapital, 

mehnat va texnologik taraqqiyot omillarini Solow oʻsish modeliga asoslanib tahlil qilgan. Ular 

bu omillarni panel maʼlumotlar yordamida tekshirib, iqtisodiy oʻsish uchun inson kapitalining 

muhimligini taʼkidlagan. 

Muhokama. YaHM hajmining yillik oʻsish surʼatlari orqali viloyat iqtisodiyotining 

umumiy holati, uning barqarorlik darajasi va rivojlanish istiqbollari haqida xulosa chiqarish 

mumkin. Misol uchun, Surxondaryo viloyatida oxirgi yillarda kuzatilayotgan YaHM oʻsishi 

iqtisodiy faollikning oshayotganidan dalolat beradi (1-rasm). 

1-rasm. Surxondaryo viloyati yalpi hududiy mahsuloti (mlrd soʻm)1 

2010–2024-yillar davomida Surxondaryo viloyatining yalpi hududiy mahsuloti hajmi 

sezilarli darajada oshganini koʻrish mumkin. 2010-yildagi 3 394,7 milliard soʻmlik YAHM hajmi 

2024-yilga kelib 54 354,1 milliard soʻmga yetgan, bu esa taxminan 16 baravar oʻsishni 

anglatadi. Yillar kesimida YAHM doimiy oʻsish tendensiyasini saqlab qolgan boʻlib, ayniqsa 

2015-yildan keyingi davrda keskin oʻsish kuzatilgan. Bu holat viloyatda iqtisodiy faollik 

oshganini, sanoat, qishloq xoʻjaligi va xizmat koʻrsatish sohalarida jadal rivojlanish amalga 

oshirilganini anglatadi. 

Ayniqsa, 2020-yildan keyingi yillarda yalpi hududiy mahsulot hajmining tez surʼatlarda 

ortgani kuzatilmoqda. Masalan, 2020-yildagi 21 229,4 milliard soʻmlik hajm 2024-yilga kelib 

54 354,1 milliard soʻmga yetgan, bu esa 4 yil ichida ikki baravardan ortiq oʻsishni koʻrsatadi. 

Ushbu tendensiyalar viloyat iqtisodiy siyosatining samaradorligi, investitsiya loyihalarining 

faolligi, ishlab chiqarish hajmining kengaygani hamda tadbirkorlik subyektlari sonining ortgani 

bilan izohlanadi. Shu asosda, Surxondaryo viloyatining iqtisodiyoti izchil va barqaror 

rivojlanayotganligini taʼkidlash mumkin. 

Yalpi hududiy hajmining tasviriy statistikasi orqali uning rivojlanishi haqida muhim 

maʼlumotlar olish mumkin. U 1-jadvalga keltirilgan. 

  

                                                           
1 www.surxonstat.uz – Surxondaryo viloyati Statistika boshqarmasi sayti maʼlumotlari. 

1-jadval 

Tasviriy statistika1 

T/r YaHM Qiymati 
1 Oʻrtacha 21317,77 
2 Standart xato 4158,284 
3 Mediana 16354,4 
4 Moda #Н/Д 
5 Standart chetlanish 16104,97 
6 Tanlanma dispersiyasi 2,59E+08 
7 Ekstsess -0,42152 
8 Assimmetriya 0,814003 
9 Interval 50959,4 
10 Minimum 3394,7 
11 Maksimum 54354,1 
12 Summa 319766,5 
13 Hisob 15 

2010–2024-yillardagi Surxondaryo viloyati Yalpi hududiy mahsuloti (YaHM) hajmining 

tasviriy statistikasi uni barqaror o‘sish bilan birga, o‘zgaruvchanlik darajasi yuqoriligi bilan 

ajralib turishini ko‘rsatadi. Oʻrtacha qiymat 21 317,77 mlrd soʻmni tashkil qilgan boʻlib, 

mediananing 16 354,4 mlrd soʻmga tengligi YaHM qiymatlari oʻrtacha atrofida jamlanganini 

anglatadi. Standart chetlanishning yuqoriligi (16 104,97) YaHM koʻrsatkichlari orasida sezilarli 

tafovutlar mavjudligini bildiradi. Assimmetriya musbat (0,81) boʻlib, bu taqsimotning oʻngga 

ogʻganini, yaʼni baʼzi yillarda juda yuqori oʻsishlar qayd etilganini anglatadi. Ekstsessning 

manfiy boʻlishi esa YaHM taqsimoti normal taqsimotga nisbatan biroz yassiroq ekanini 

koʻrsatadi. Minimum va maksimum qiymatlar orasidagi farq — 50 959,4 mlrd soʻm boʻlib, bu 

viloyat iqtisodiyotida oʻtgan yillar davomida keskin oʻzgarishlar yuz berganidan dalolat beradi. 

2-jadval 

Korrelyatsiya matritsasi2 

  y x1 x2 x3 x4 x5 x6 x7 x8 x9 x10 x11 

Y 1            

x1 
0,99
9 1           

x2 
0,96
3 

0,95
2 1          

x3 
0,95
4 

0,94
6 

0,96
1 1         

x4 
0,95
9 

0,95
1 

0,99
3 

0,93
0 1        

x5 
0,82
1 

0,83
2 

0,67
5 

0,78
6 

0,64
9 1       

x6 
0,91
8 

0,90
4 

0,98
1 

0,90
0 

0,97
9 

0,55
3 1      

                                                           
1 Muallif ishlanmasi 
2 Muallif ishlanmasi 

x7 
0,93
5 

0,92
5 

0,96
0 

0,97
7 

0,92
7 

0,72
1 

0,92
0 1     

x8 
0,82
4 

0,80
2 

0,94
4 

0,87
8 

0,92
6 

0,43
9 

0,96
3 

0,90
7 1    

x9 
0,93
7 

0,92
3 

0,99
0 

0,94
9 

0,97
6 

0,65
5 

0,97
9 

0,94
7 

0,95
9 1   

x10 
0,96
3 

0,96
1 

0,94
4 

0,97
3 

0,92
5 

0,79
6 

0,87
8 

0,96
8 

0,83
0 

0,91
2 1  

x11 
0,99
4 

0,99
0 

0,98
1 

0,95
6 

0,97
8 

0,77
3 

0,95
0 

0,94
0 

0,86
8 

0,96
4 

0,95
4 1 

Tahlillarga ko‘ra, yalpi hududiy mahsulot hajmi (𝑦)ga taʼsir etuvchi omillar sifatida 

qishloq xo‘jaligi (𝑥1), sanoat (𝑥2), xizmat ko‘rsatish sohasi (𝑥11) hamda turli ishlab chiqarish 

tarmoqlari tanlab olindi. Jumladan, oziq-ovqat (𝑥3), to‘qimachilik (𝑥4), koks va neftni qayta 

ishlash (𝑥5), nometall mineral mahsulotlar (𝑥6), togʼ-kon sanoati (𝑥7), metall buyumlar (𝑥8), 

mebel (𝑥9) va kiyim ishlab chiqarish (𝑥10) tarmoqlari ushbu tahlil doirasiga kiritildi. Modelda 

qatnashuvchi omillarni tanlab olish maqsadida korrelyatsiya tahlili amalga oshirildi (2-jadval). 

Korrelyatsion tahlil natijalari 𝑟 > 0,8 shartga koʻra barcha omillar natijaviy belgi bilan 

zich bogʻlangan. 𝑟 < 0,8 shartga asosan oʻzaro kolleniar boʻlmagan omillar quyidagilar: 𝑥5 va  

𝑥2,  𝑥5 va  𝑥3, 𝑥5 va  𝑥4, 𝑥5 va  𝑥6, 𝑥5 va  𝑥7, 𝑥5 va  𝑥8, 𝑥5 va  𝑥9, 𝑥5 va  𝑥10, 𝑥5 va  𝑥11.  

Yuqoridagi omillar qatnashgan modellarni tajribadan oʻtkazish maqsadga muvofiq. 

Biroq, eʼtibor qaratilsa 𝑥1 omili birorta boshqa omil bilan oʻzaro kuchsiz bogʻlangan holati 

mavjud emas. Bu ushbu omilning tahlillardan chiqarib tashlash zarurligini anglatmaydi. 

Chunki, hudud iqtisodiyoti qishloq xoʻjaligi bilan chambarchas bogʻliq.   

Bundan tashqari, 𝑥3 dan 𝑥10 gacha boʻlgan omillar sanoat tarmogʻi tarkibiy qismi 

hisoblanadi. Shu sababli alohida holatlar hisobga olinmasa ushbu omillar taʼsirini 𝑥2 toʻliq 

oʻzida mujassam etadi.  

Natijalar. Shunday qilib, quyidagi modellarni tajriba qilish ayni maqsadni beradi: 

𝑦 = 𝑎1 + 𝑏1𝑥1         (2) 

𝑦 = 𝑎2 + 𝑏21𝑥1 + 𝑏21𝑥1        (3) 

𝑦 = 𝑎2 + 𝑏21𝑥1 + 𝑏21𝑥1        (4) 

(2) model qishloq xoʻjaligi tarmogʻi ishlab chiqarishining yalpi hududiy mahsulotga 

bogʻlanish shaklini ifodalaydi. (3) model koks va neftni qayta ishlash hamda sanoat tarmoqlari, 

(4) model esa koks va neftni qayta ishlash hamda xizmat koʻrsatish sohasi oʻrtasidagi 

regression bogʻlanishni ifodalaydi. 

Modellashtirish natijalari 3-jadvalda keltirilgan. 

3-jadval 

Regression tahlil natijalari1 

№ Model 𝑹𝟐 
Fisher F 
mezoni 

t statistika 

1 𝑦 = 1,453𝑥1 0,999 14394,09 119,98 

2 𝑦 = 32,127𝑥5 + 3,12𝑥2 0,992 906,33 
7,73 

14,17 

3 𝑦 = 17,861𝑥5 + 2,502𝑥11 0,998 3798,27 
7,37 

29,64 

3-jadvalda keltirilgan modellashtirish natijalari alohida omillarning natijaga taʼsirini 

hisobga olgan.  

Xuddi shu tarzda 12-omil sifatida qurilish sanoati ishlab chiqarish hajmini tajribalardan 

oʻtkazilganda quyidagi modelga erishildi: 

𝑦 = 29,386𝑥5 + 3,856𝑥11      (5) 

Model boʻyicha 𝑅2 = 0,993, 𝐹 = 1031,58, 𝑡𝑏1 = 7,27, 𝑡𝑏2 = 15,17.  

Xulosa. Barcha modellarda koks va neftni qayta ishlash sanoati ishlab chiqarish 

hajmining yalpi hududiy mahsulotga taʼsiri yuqoriligi aniqlandi. 

